
2012.g. 1.decembris ♦ Nr.398
„Visa patiesā dzīve ir tikšanās”

LUDZAS ROMAS KATOĻU DRAUDZES IZDEVUMS
Evaņģēlija lasījums

Pēc tam būs zīmes pie saules, mēness un zvaigznēm, tautas virs zemes būs neziņā, kur palikt, jo jūra kauks un celsies. Un cilvēkiem sirds pamirs izbailēs, gaidot lietas, kas nāks visā pasaulē: jo debesu stiprumi sakustēsies. Un tad redzēs Cilvēka Dēlu nākam padebesī lielā spēkā un godībā. Kad tas sāk piepildīties, tad stiprinieties un celiet uz augšu savas galvas, jo jūsu pestīšana tuvojas." Bet sargieties, ka jūsu sirdis netop apgrūtinātas no vīna skurbuma un reibuma un laicīgām rūpēm, ka šī diena jums piepeši neuzbrūk; jo kā slazda valgs viņa nāks pār visiem, kas dzīvo zemes virsū. Tāpēc palieciet nomodā visu laiku, Dievu lūgdami, lai jūs spētu izglābties no visām šīm briesmām, kurām ir jānāk, un lai jūs varētu stāties Cilvēka Dēla priekšā."/Lk 21.25-28.,34-36/
Adventa rekolekcijas :Nu tymsas gaismā

Ieteikums: katru dienu izlasiet un pārdomājiet doto tekstu, svarīgākās atziņas pierakstiet, klausieties savā sirdī, ko Dievs māca, uz ko ved. Kādas pārmaiņas notiek Jūsu sirdīs, darbos, vārdos pēc katras rekolekciju nedēļas. 
1. decembris: Pastōveigs mīrs.

Lai Jys mōca mums sovus ceļus un lai mes staigojam pa Jō stygom. Tauta… nasamōceis vairs karōt, nōcit, staigōsim Kunga gaismā! (Sal Is 2,3..4,5)

Kas mani pīvalk pi Tevis? Kas tys ir, ka es jemū rūkā Evaņgeliju, ka atrūnu laiku, lai byut kūpā ar Tevi, lai Tevi maklātu? Namīrs? Bailes? Nadrūšeiba? Īspējams, ka ari tys, bet laikam gon pyrmajā vītā ir munas pastōveigōs pakrisšonas pīredze un tys, ka Tu esi tys, kas mani pīceļ. Na es pats pīsaceļu, jo ar sovim spākim es tū navaru izdareit.

Es pasateicu Tev par šōm izjyutom un tim sōpeigajim pōrdzeivōjumim, kuri reizem tai īvainoj, ka, kaut ari izraisa manī namīru, tūmār panōk tū, ka es grybu Tevi meklēt, ka es grybu piļneibā otkon nu jauna salikt sovu dzeivi Tovōs mīlesteibas, leidzjyuteibas, svātuma un maiguma pylnajōs rūkōs. Nav cytu taidu rūku, kai Tovejōs, kas spātu mani apjimt vysu un pīglaust Sev klōt. Kungs, pi kō lai mes ejam? Pi Tevis ir myužeigōs dzeives vōrdi! Zynu, ka tys varbyus skanēs naparosti, bet ir labi, ka es pošlaik nasajyutu labi, ka manī ir vaines apziņa, ka es jyutūs atsatōlynōjis nu Tevis, ka es jyutūs nūvōrdzis. Jo Tu pats esi sacējis, ka na jau vasalajim ir vajadzeigs ōrsts, bet gon tim, kas slykti jyutās. Un Tu tok atnōksi pi manis? Pi Manis?! Speciali pi manis?! Un tikai pi manis! Es vīnmār asmu dūmōjis, ka Tu nōc pi vysim, bet ar tū dūmōju, ka „pi vysim”, tys nūzeimoj: pi cytim, bet na pi manis… Tu atnōc speciali deļ manis, te un tagad, pi taida, kaids es asmu, bez jebkaidas izalikšonas, bez izaskaistynōšonas; pi manis ar vysom munom vōjeibom, bet ari pi tō vysa, kas beja un ir manī lobs, pi tō, kū myusim ir izadevis izdareit kūpeigi un kas pastōv leidz pat šai dīnai. Tu atnōc pi manis, un speciali deļ manis! Taipat kai… vacs, lobs paziņa, kurs īsarūn pēc daudzim godim.

Es zynu, ka pādejā laikā mes moz asam runōjuši sovā storpā. Zynu, ka asmu pazaudējis pat Tovu adresi, bet Tu gon nā. Tu zyni, kur es dzeivoju, kaut ari pādejā laikā asmu mainējis sovu dzeives vītu daudzas reizes… Tu tūmār labi zyni, kur mani meklēt… Tu atnōc un nasabeisti, ka es varu Tevi atstōt aiz durovom. Bet es prīcojūs, ka Tu esi, jo Tu nagrybi izteikt man pōrmatumus. Tu gluži vīnkōrši grybi izdzērdeit nu manis, kai es dzeivoju un maņ īt…

Jā, Kungs, pādejā laikā man ir nūticis daudz kas. Tōpēc uzklausi…. , un paleidzi maņ!

2.decembris: Kū tu grybi, lai Es tev izdareitu?

Kungs, es naasmu cīneigs, ka tu īnōktu zam muna jumta; soki tikai vōrdu un muns kolps kļyus vasals. (Mt 8,8)

Kungs, kaidu reizi seņ atpakaļ, Tu satyki kaidu karaveiru. Jys moz kū zynōja par Tevi, nazynōja nikō nu teologijas, drūši vīn nikō nazynōja ari par jūdu ticeibu, nabeja lasējis Rokstus, bet… īticēja. Jys pat nagrybēja, lai Tu atnōktu pi jō, īītu jō nomā, jys tikai grybēja, lai Tu izdori breinumu. Breinumu na jau sev pošam, bet sovam kolpam, kuru jys drūši vīn ļūti mīļōja!

Kungs, es naasmu cīneigs, bet soki tikai vōrdu… – pogōna vōrdi, taida cylvāka vōrdi, par kuru zynam tik moz un tik daudz vīnlaiceigi, jo jys īticēja. Vōrdi, kurus mes leidz pat šai dīnai atkōrtojam kotrā svātajā Misē. Īticēja kam? – Tam, ka deļ Tevis nav naīspējamu lītu! Tova mīlesteiba ir lelōka par jebkuru ļaunumu. Tovs vōrds ir varenōks par kotru dvēseles voi mīsas slimeibu. Tova draudzeiba izraun nu nūmōkteibas, nu sastynguma, nu ikdīnas pelēceibas un piļneibā izmaina munu attīksmi pret Tevi, pret sevi pošu, pret cytim un vysu pasauli.

Ak , kaut vyss tys, kas ir man apkōrt: vīta, kur dzeivoju, cylvāki, kurus sateiku, nūtykumi, kurūs es pīsadolu, kolpōtu tam, lai es saprostu, ka Tu grybi vysā tymā man atsaklōt, kai tys nūtyka ar šū romīšu karaveiru! Slimeiba, kam beja jōbyun par lōstu, kļyva par svēteibu. Muna ikdīna: dorbs, paziņas, napanasamōs situacijas, kuras maņ reizem līkās kai lōsts, kai kaut kas naziturams – voi tys ir tōpēc, ka es veļ naasu Tev palyudzis: „Kungs, es naasmu cīneigs, lai Tu man tū izdareitu, bet pačuksti maņ kaut vīnu vōrdu, un pasaver uz vysu tai, kai Tu uz tū skotīs – ar mīlesteibu”.

Kungs, maņ sovā dzeivē ir vysgryušōk tikt golā ar ……., paleidzi maņ!

3. decembris: Estō gudreiba.

Es Tev pasateicu, Tāvs, dabasu un zemes Kungs, ka Tu šōs lītas esi apslēpis gudrajim un prōteigajim, un atklōjis tōs mozajim,…jo tai Tev labpatyka. (Lk10,21).

Kungs, Tu naatnōci pi gudrajim, jo jī jau taipat vysu zynōja. Tu naatnōci pi nagudrajim, jo jim Tevis navajag. Tu atnōci pi vīnkōršajim, pi „mozajim” cylvākim. Kū nūzeimoj byut vīnkōršam, mozam? Reti kurs par sevi soka, ka jys ir „mozs” ciļvēceņš. Tys nalabi izaklausa. Bet tymā pat laikā sirds vīnkōršeiba, prōta un nūdūmu vīnkōršeiba ie lela dōvona! Un tys nūzeimoj prasmi pasavērt uz sovu dzeivi, uz sevi pošu, uz pasauli, uz cytim cy;vākim ar patīsu gudreibu un mīlesteibu, kas nōk nu Tevis. Bet…, kaut kū pījimt nu Tevis, šajā gadejumā – mīlesteibu, tikai tod, kod sirdī ir deļ tōs vīta. Jo muna sirds ir leidz molom pīpiļdeita ar pasauļa gudreibu voi muļkeibu, kai tod tei var uzjimt tū, kū Tu grybi maņ dōvynōt – eistu gudreibu, pacīteibu, mīru un žālsirdeibu? Byut vīnkōršam nav nikas cyts, kai uzzynōt, ka nav receptes sovom sōpem, tū cylvāku sōpem un problemom, kurus sateiku ik dīnas. Es jim navaru paleidzēt. Bet Tu, dorbojūtīs caur mani,,, jā, Tu vari tū izdareit! Tikai ar vīnu vīneigu nūsacejumu, ka es atzeišu, ka pateišam te esi vajadzeigs Tu, bet tok ir veļ pādejā laikā nūtykušōs krizes, naveiksmes… Kaut vai tei naīcīteiba pret sevi, pret cytim, tei brīsmeigō naapmīrynōteibas sajyuta, kod pēkšni īraudzēju sovu atspulgu veikala skotlūga spūgulī…

Vīnkōršeiba ir drūsme pasaceit pošam sev: Kungs, es ilgōk vairs navaru bez Tevis! Tu man esi vajadzeigs, jo, redzi, man napīteik spāka pat deļ tō, lai atbreivōt Tev vītu sovā sirdī. Lyudzu, atnōc Tu pats un dori tai,m kai Tev labpateik. Jo es naasmu spējeigs sevi izdzīdynōt, jo, cik reizes es asu kļyvis vasals, tik reizes tū izdarēji Tu. Kungs, padori mani leidzeigu Sev!

Tu redzi, ka man pītyka spāka tikai tam, lai Tev tū pasaceit. Tu redzi, ka maņ nav spāka kaut kū izmaineit sovā dzeivē, bet kaut kur dzili manī kvāloj ilgas: Kungs, nōc… Es zynu, ka Tev ar tū pīteik…, lai atnōkt un izdzīdynōt! Nōc, Kungs Jezu!

4. decembris. Šudin pōr šū nomu ir nōkuse pesteišona

Nōvi Jys izdeļdeis uz vysim laikim. Kungs nūžōvēs osoras nu ikvīna vaiga un liks izzust Sovas tautas nagūdam vysā zemes vērsā, jo Kungs tū ir sacējis. (Is 25,8)

Es stōvu Tovā prīškā, Kungs. Tu pacel Sovu rūku, lai nūslauceit munas osoras. Tu pīsaskar maņ, un es jyutu Tovas rūkas syltumu. Tovs pīskōrīņs ir mīrs, mīlesteiba, akceptacija, sapratne, syltums. Nav tymā ni ānas nu nūvērteišonas, nūsūdeišonas, aizrōdejuma. Es jyutu, ka Tu esi vysu munu ilgu pīpiļdējums, Tu esi vysu munu namīru, bažu, šaubu, muna īkšejō izsolkuma nūmīrynōtōjs. Tu atnōc kotru dīnu pa vydu tim vīsulim un vātrom, kas plūsōs munā sirdī, un pavysam vīnkōrši pīsaskar man ar Sovu mīrpylnū rūku: tod, kod es steidzūs uz dorbu, god asu problemu pōrjimts, kod asu zaudējis cereibu, kod ļaunūs slyktom dūmom. Bet Tu, kai uztycams Draugs, vysu laiku esi maņ blokus un atbolsti mani. Un tod, kod es vairs ni ar kū nateiku golā, Tu pajem mani uz placim.

Vōrdi nav vajadzeigi. Pīteik byut ar Tevi un ļautīs Tovam pīskōrīņam, atklōt tū sev… : Es asmu,” Tu soki maņ un turi mani, nasabeistūt, ka es otkon Tevi napamaneišu, ka otkon vīnaldzeigi paīšu Tev garum. Tu nikod nasabeisti zaudeit laiku manis dēļ, nasabeisti, ka es otkon varātu Tevi nūdūt… Tu vīnkōrši esi…

Nav vajadzeigi nikaidi vōrdi. Pīteik byut pi Tevis un sajust Tovu mīrpylnū tyvumu, Tovas rūkas, kuras saudzeigi nūslauka munas osoras…

5. decembris: Klausīs, Izraeļ!

Ikvīns, kurš šūs munus vōrdus dzērd un tūs pylda, ir pīleidzynojams gudram cylvākam…(Mt 7,24).

Kungs, jo Tu esi Pyrmsmyužeigais Vōrds, kas tod asmu es? Voi na tys, kuram ir Tevi jōklausa? Bet es veļ grybu izdareit tik daudzas lītas, ar tik daudz kū nūsadorbōt, byut aktivs. Grybu dareit tū, kas paaugstynōs munu vērteigumu cytu acīs, Tōpēc ka muna dzeive nav nikas cyts, kai dorbōšonōs, strōdōšona, ryupes. „Kū tu dori?” mes jautojam cytim. „Nikō nadori?” – Mes breinojamēs, kai var nikō nadareit, kai var taidā veidā zaudēt tik dōrgū laiku. Censšonōs, censšonōs, censšonōs… Pastōveigs laika tryukums. Kai lai es zynu, kai maņ dzeivōt, jo es nadzēržu Tevi, cytus, pats sevi; jo kotru dīnu es doru tyukstūts lītas, bet vokorā kreitu nūst aiz nūguruma un aiz rībuma pošam pret sevi un pret vysu šū namiteigū steigu.

Cik ļūti es grybātu sadzērdeit sevi, sadzērdeit Tevi un atklōt, ka munas dzeives pamats nav vys dažaidu lītu kōrtōšona, bet teiši klauseišonōs, voi sasatikšona ar Tevi un tōs lelōs ilgas pēc draudzeibas ar Tevi, kas veļ kvāloj mani kaut kur dzili munas sirds dybynā. Par laimu Tu, Kungs, esi mani taidu radējis, ka man nikod naizadūs nūdzēst šū mozū līsmeņu, kas vīnmār atgōdynōs par Tevi, un kas vīnmār uzlīsmōs nu jauna vysnagaideitōkajūs breižūs.

Kungs, dūd man drūsmi sadzērdeit tū, kū Tu maņ grybi pasaceit. Dūd man drūsmi atmest munus aizsprīdumus, ļaunumu, munu napareizū uzskotu par Tevi, munus stereotipus, sajyutas, kuras nadūd maņ mīru. Jā, tys vyss mani mūka, lai gon, nu ūtras puses, dūd maņ kaut kaidu drūšeibas sajyutu. Kungs, es Tevi lyudzu, dūd maņ drūsmi izdzērdeit tū, kū Tu maņ grybi pasaceit. Tū, kū Tu grybi pasaceit tikai maņ. Jo tys, kū Tu soki, ir Lobō Vēsts. Un es palīku pret tū kūrls na tōpēc, ka tys ir kaut kas lobs, bet gon tōpēc, ka mani pōrsteidz šei vēsts. Mani pōrsteidz tys, ka man ir jōnūlīk molā sovas ambicijas un jōizmaina sova dūmōšona, sovas izjyutas…

Kungs, Tu zyni munas bailes, un tūmār arvīn veļ tici maņ, tycictam, ka es varu Tevi sadzērdeit, ka varu pasamūst. Tu tici maņ daudz vairōk, nakai es pats sev.

6. decembris: Esit viļteigi kai čyuskas un naaptraipeiti, kai bolūži!

Un jūs acis atsavēre. Bet Jezus jūs breidynōja: Raugat, ka tū nivīns nauzzynōtu. (Mt 9,30).

Kungs, Tu vīnmār zyni, kaidā veidā pīsaskart munai sirdei. Tu vīnmār izavēlej atbylstūšu laiku, cylvākus, situaciju. Tu atver munas acis ar uzmaneibu, mīlesteibu un maigumu. Tu labi zyni, ka vyss, kū Tu maņ grybi pavēsteit, ir lobs un dereigs munai izdzīdynōšonai, bet Tu ari zyni, cik daudz manī ir pretesteibas, baiļu un bēgšonas nu nūsastōšonas taisneibas prīškā. Tu zyni, ka lobais var mani „īvainōt”, jo es varbyut naprasšu pījimt kai dōvonu tū, kū Tu maņ grybēji pasceit. Jo es tok asmu īsamōcējis reagēt uz daudzajom patīseibom sovā dzeivē kai uz kū taidu, kas var izjaukt mīru munā dzeivē, kai uz apdraudējumu, kai uz uzbrukumu munai personai. Tu tū labi zyni. Tōpēc Tu dūd maņ laiku, tōpēc Tu nōc pi manis ar tū pošu ziņu, bet dažaidā veidā. Tu esi tik ļūti pacīteigs. Tu izaturīs pret mani kai lobs ōrsts, bet vyspyrms Tu maņ atstōj breivas rūkas. Tu ļaun man maļdeitīs, ļaun nūnōkt pi patīseibas pa sovu ceļu, bīži vīn pošam uz sovu rūku, un esi saudzeigs pret šū munu tulznu pylnū Tevis atklōšonu sūli pa sūļam, un pret munu ceiņu pošam ar sevi. Tu man dūd laiku. Reizem Tu runoj tikai uz mani, skaidroj man, kas deļ manis ir lobōk… Tu saudzej munu cytaidumu un intimitati. Tu saudzej myusu vysu cytaidumu – tik daudzu veirīšu un sīvīšu cytaidumu vysā pasaulē.

Bet šaida lobō īpazeišona prosa pamateigumu, laiku, gudreibu, pacīteibu. Daleitīs ar lobu ar cytim var tikai, sekojūt gudrai mīlesteibai. Šaida gudreiba panōk tū, ka, grybādami pakolpōt ūtram aiz mīlesteibas, mes nanūdoram jam pōresteibu un jū naaizvainojam. Divi tai saucamōs „mīlesteibas” pretpoli ir: nūlaideiba un pōrspeilēšona. Jā, vyss ir īspējams pat tai saucamajā „mīlesteibā”. Voi tod na te, zam augstu vōrdu aizsaga, satans myus nakārdynoj vysvairōk? Tōpēc Tu man šudin atgōdynoj: lai nivīns par tū nauzzynoj, jo vysam ir sovs laiks un sova vīta. Tu soki, lai nivīns par tū nauzzynoj, lai mes varātu nūsatyprynōt tymā lobumā, kuru Tu izdarēji, cytaidōk gluži vīnkōrši tys nanūsastyprynōs Tevī, lai nastu augļus. Vysam sovs laiks…

Dori, Kungs, lai šōs dīnas byutu munas personeigōs, draudzeigōs un dziļōs sasatikšonas ar Tevi dīnas. Runoj, Kungs, uz munu sirdi, jo Tovs kolps klausās…

7.decembris: Tu ryupejīs un uzatraucīs par daudz kū, bet vajag tikai vīnu…

Jys dzīdynōja ikvīnu slimeibu un ikvīnu vōjumu (Mt 9,35)

Dzīdynōt, tys nūzeimoj – svātdareit: izdzeit ļaunumu, kas myus saindej, pīvēršūt uzmaneibu tam, kas lobs, bet kū varbyut napamonam ikdīnā. Svātdareit, dzīdynōt – tys ir parōdeit tū lobū, kura ir tik daudz kai manī, tai ari kotrā satyktajā cylvākā. Voi tod teiši tys nav kotra kristīša vydziļōkais paaicynōjums? Tod Jys paaicynōja pi sevis sovus divpadsmit mōcekļus un deve jim varu pōr naškeistajim gorim, lai jī tūs izdzeitu un dzīdynōtu ikvīnu slimeibu un ikvīnu vōjumu.

Bet kai gon es varu taidā veidā dzīdynōt cytus, jo pats asmu īvainōts? Jo bīži vīn pats navaru sevī atrast lobū? Lai byut par svēteibu deļ cytim, vyspyrms jōpasaver ar mīlesteibu un akceptu pošam uz sevi. Tei ir īsaskateišona sevī, par kuru navar aizmērst, nu kuras navar nūsaslēpt aktivitates un labsirdeibas virpulī, kas ar laiku var sōkt mani iznycynōt, jo par munas darbeibas vadmotivu nabyus mīlesteiba. Mīļoj tyvōkū kai sevi pošu… Kai gon es varu zynōt, kai mīļōt cytus, jo man ir tik gryuši īmīļōt pošam sevi? Voi bez šaidas pīredzes muna dzeive napalīk par farsu un tragikomediju?

Byut par svēteibu deļ cytim, tys ir – atklōt, ka pats esi svēteits: caur skaistū un naparostū asameibas vērs šos zemes faktu. Tys nav gadejums, ka es dzeivoju. Tei nav tikai munu vacōku gryba. Tys ir kas vairōk! Tei ir teiši Tova svēteiba, kas ir materializējusēs manī: munā personā ar vysom tōs napiļneibom un lobajom īpašeibom. Tei eistineibā ir tik naeista. Es pījemu tikai tū, ka munas peronas vysdziļōkō eksistence ir Dīva svēteiba: „Es vēlejūs, lai tu byutu par svēteibu sev, Maņ un cytim. Es gryby, lai tu saprostu, ka tu esi lobs sovā byuteibā, ka tovas vysdziļōkōs ilgas un sirds saviļņōjums rūnās nu mīlesteibas”.

Vysas myusu saknes ir Tevī, Kungs! Jā, ir taisneiba, ka es reizem pasakļaunu ļaunō īspaidam, bet tys nanūzeimoj, ka Tu nadzeivoj manī. Nā! Tu napōrtraukti grybi caur mani byut par svēteibu cytim.

Svēteit nūzeimoj labi runōt, runōt labvēleigi. Tys nūzeimoj dzeivōt un reikōtīs tai, lai prostu šū lobumu izviļkt nu sevis un pamaneit tū cytūs.

Kungs, Tu man esi svēteibas Vōrds. Tu runoj man tik daudz skaistu un lobu vōrdu. Vajag tikai apsastōt un īsaklauseit. Kungs, runoj uz mani, jo Tovs kolps klausās…

8.decembris: Es pajimšu nu jyusim akmiņa sirdi, un dūšu jums mīsas sirdis.

…naīgolvojit poši sev: muns tāvs ir Abraams. Jo es jyusim soku, ka Dīvs nu šim akminim spēj izsaukt Abraamam bārnus.” (Mt 3,9)

Es tik bīži pats sev atgōdynoju: es tok asmu ticeigs, es tok eju uz bazneicu, es tok lyudzūs… Bet sirdī tūmār jyutu nadrūšeibu, it kai kaut kō pītryukst, it kai kaut kas nav tai, kai vajag… Jyutu, ka tys nav vyss. Kū es gaidu? Drūšeibas sajyutu? Jā, un es tū atrūnu, bet tikai uz eisu breidi. Kai tod, munu religiskū praktiku pīteik, lai varātu justīs drūši, bet voi tūs pīteik, lai sasnēgt pesteišonu? Nav teikts. Voi lobais slapkova „praktizēja” ticeibu? Bet tūmār tyka izpesteits, un pi tam kai pyrmais. Jys naatsataisnōja, nameklēja atrunas, kai cyti: „Voi Tu naesi Mesija? Tod izglōb pats sevi un myusus!” Jam nabeja nikaida gotova pamatōjuma, kas varātu jū pasorgōt. Jys nasaceja: „Bet muns tāvs ir Abraams! Bet es tikšu izpesteits automatiski, jo…” Nā, jys nasaceja nikū nu tom lītom. Jymā nabeja drūšeibas par automatiskū atpesteišonu, pamatojūtīs uz apgraizeišonas lykumu, uz bausleibu īvārōšonu, uz sirdi. Jā, teiši uz sirdi. Pasateicūt tai, jys varēja tikt izpesteits: „Jezu, pīmini par mani, kod byusi sovā vaļsteibā. Sirds, kura, īspējams, pyrmū reizi strauji īsapukstēja lobajā slapkovā, pa eistam īsapukstēja, pēkšņi atklōjūt pi blokus krysta Pīkoltō Mīlesteibu. Jō sirds nūreagēja atklōti un spontāni, nasaverūt uz apkōrtni, uz cylvākim, uz vysu leidzšinejū dzeives vēsturi…

Tu redzi, Kungs, cik ļūti man pītryukst spontānuma. Tu redzi, cik ļūti sōp muna sirds… Kaida jei eistineibā ir?

Pasaklausi pats, kū tei gryb Tev pošlaik pasaceit…

(Breivs tulkōjums nu D.Mihaļska SJ rekolekcijom Adventa laikam)/ņemts no izdevuma Aglonas zvaniņš/

Mazi, mīļi ieteikumi Adventa laikam. 

Adventa kalendārs.
Pirkt dāvanas, cept cepumus, uzpost māju - dienas līdz Ziemassvētkiem parasti aizlido vēja spārniem. Lai nezaudētu kontroli, vienkāršākais risinājums ir ieviest Adventes kalendāru. Turklāt tie būs arī 24 pārsteigumi taviem mīļotajiem cilvēkiem!

Pirmie Adventes kalendāri tika izveidoti 19. gadsimtā, Vācijā. Pirmais pašgatavotais - 1850. gadā. Toreiz kalendārs sastāvēja no reliģiskām bildēm, kuras vienu pēc otras karināja pie sienas. Dažās ģimenēs ar krītu uz durvīm uzzīmēja 24 strīpiņas, kuras bērni katru dienu pa vienai varēja nodzēst.

Ap 1900. gadu tika izdrukāts pirmais Adventes kalendārs. Ap 1920. gadu - pirmais, kuram varēja atvērt "durtiņas". Savukārt tikai 1950. gadā tika izveidoti tādi, kuros bija sapildītas šokolādes figūriņas. Arī tu vari izgatavot šādu kalendāru savām rokām. 

Idejas 24 mazām Adventes kalendāra dāvaniņām:

saldumi - šokolādes, pašcepti cepumi, konfektes; pašgatavoti - dzejoļi, novēlējumi, foto vai zīmējumi; dāvanu kartes, biļetes uz kino vai muzeju, loterijas biļetes; sievietēm - rotaslietas, mazas smaržu pudelītes, kosmētika vai matu rotas; vīriešiem - auto modelīši, interesantas šķiltavas vai CD; bērniem - mini spēlītes, figūriņas, spēļu mašīnītes, uzlīmes, zīmuli utt.

Lūgšana
Jūs esat Dieva izvēlēti caur Kristus acīm skatīt Dieva doto dāvanu- varavīksni- zemi, debesis, zinātni, mūziku, savu dzīvi un talantus, un tos, kurus jūs mīlat. Dievs jums ierāda īpašu vietu izvēlētās tautas vidū- starp svētajiem. Vai Dievs varēja caur eņģeli pavēstīt Marijai, kā nosaukt viņas dēlu? Vēl vairāk, Dievs jums, vēl esot mātes miesās, sauc jūs vārdā.
Draudzes sludinājumi. 

9. decembrī, II Adventa svētdienā būs jau mums tik mīļais Jāzepa dienas labdarības tirdziņš. Mīļie sāciet jaukt mīklu pīrāgiem un darināt jaukas lietiņas, kuras iepriecinās tirdziņa apmeklētājus. Uz tirdziņu varam nest gan adījumus, gan izšuvumus, gan konservējumus /saldus un asākus/. Ļoti ceram, ka tirdziņu atklās neliels koncertiņš, savukārt pēc tirdziņa, visi kopā sasēdīsim tējas, kafijas malkošanai ar iegādātajiem pīrāgiem. 
	Intences Sv. Misēm no 3.decembra līdz 9.decembrim.

	Pirmdiena
3.decembris
	8.00
	Par labdariem;
Par Stepanu;

	Otrdiena
4.decembris
	18.00
	Par + Mariju;

	Trešdiena
5.decembris
	8.00

	Par + Ināru;

	Ceturtdiena 6.decembris
	18.00

	Par + Jāni;

	Piektdiena
7.decembris
	10.00

	Par + Adalīdu; 

Par + Zofiju, Valēriju, Dagmāru;

	Sestdiena
8.decembris
	10.00

	Par + Francisku, Aloīzu, Jāni;

	Svētdiena
9.decembris
	9.00
	Par Rotu;
Par Inesi;

	
	11.00
	Par tautu.


